
Sebahagian penaja yang turut menjayakan acara tersebut.

IJM Allianz Duo Highway Challenge 2018 kembali

SElEpAS kejayaan menganjurkan 
IJM Allianz Duo Highway Challenge 
2017 dengan gemilang tahun lalu, 
IJM Corporation Berhad dan 
Allianz Malaysia Berhad sekali lagi 
bergabung membawa acara tersebut 
yang menjanjikan lebih keterujaan 
pada tahun ini. 

Cabaran Lebuhraya Besraya 
menawarkan laluan sejauh 13km 
untuk acara utama dan 6km fun 
run pada 29 April 2018 sementara 
Cabaran Lebuhraya NPE pula 
menawarkan jarak yang lebih 
mencabar iaitu 21km maraton 

separuh serta larian 10km pada 29 
Julai 2018.

Ketua Pegawai Eksekutif dan 
Pengarah Urusan IJM Corporation 
Berhad, Datuk Soam Heng Choon 
berkata, pihaknya berbangga 
mengumumkan penganjuran IJM 
Allianz Duo Highway Challenge 
2018.

“Edisi tahun lepas penuh 
kejayaan, peserta gembira berlari di 
atas lebuhraya, keselamatan peserta 
sentiasa menjadi keutamaan kami 
agar mereka dapat berlari dengan 
tenang di samping menikmati 

pemandangan indah” jelasnya.
Sementara itu, Ketua Pegawai 

Eksekutif Allianz Malaysia Berhad, 
Zakri Khir berkata, dua jarak 
kompetetif, dua lebuhraya adalah 
acara yang bertepatan dengan azam 
tahun baharu.

“Allianz berbangga bekerjasama 
dengan IJM bagi menganjurkan IJM 
Allianz Duo Highway Challenge 2018. 
Kerjasama ini dibuat berdasarkan 
matlamat mengukuhkan komitmen 
dalam memacu agenda gaya hidup 
yang sihat di kalangan rakyat 
Malaysia,” ujarnya.

